
ᓇᓗᓇᓗᐊᖏᑐᖅ ᐱᓕᕆᐊᖑᓂᐊᖅᑐᑦ ᑲᕼᐆᓐᓇ ᒎᓗᓯᐅᕐᕕᖓᓐᓂ  

ᑲᕼᐆᓐᓇ ᒎᓗᓯᐅᕐᕕᖓᑦ (ᐱᓕᕆᐊᖑᔪᖅ) ᑲᓇᑕᐅᑉ ᒐᕙᒪᖏᑕ ᓄᓇᖁᑎᖓᓂᓯᐅᖅᑐᖅ ᐊᒻᒪ ᐃᓄᐃᑦ 
ᓄᓇᖁᑎᖓᓐᓂ ᑭᕙᓪᓕᕐᒥ ᓄᓇᕘᒻᒥ. ᑕᒻᓇ ᓄᓇᒋᔭᐅᔪᖅ ᖃᓂᖓᓐᓂ 10 ᑭᓚᒦᑐ ᓂᒋᐊᓐᓂ ᐃᒡᓗᓕᒑᕐᔫᑉ ᐊᒻᒪ 
30 ᑭᓚᒦᑐᔅ ᑲᓇᖕᓇᖓᓐᓂ ᑲᖏᖅᖠᓂᐅᑉ.  

ᓄᓇᖁᑎᒋᔭᐅᔪᖅ ᐃᓗᓕᖃᕐᒪᑦ 72 ᓇᓂᔭᐅᓯᒪᔪᓐᓂᒃ ᐊᑭᑐᔪᓐᓂᒃ (79,567.46 ha) ᓇᖕᒥᓂᕆᔭᐅᑉᓗᑎᒃ 100% 
ᓲᔅᑕᐃᔅ ᒎᓗᓕᕆᔨᒃᑯᑦ ᑯᐊᐳᕇᓴᖏᓐᓄᑦ (Solstice Gold Corp) ᐊᒻᒪ ᓱᓕ 19 ᓇᓂᔭᐅᓯᒪᔪᑦ ᑎᒍᒻᒥᔭᐅᑉᓗᑎᒃ 
ᑰᑎᐊᒃ ᑲᓄᓴᓕᕆᔨᑦ ᑯᐊᐳᕇᓴᖓᓐᓄᑦ (ᐊᑎᖃᓚᐅᖅᑐᖅ  Dunnedin Ventures Inc.). ᓲᔅᑕᐃᔅ ᒎᓗᓕᕆᔨᒃᑯᑦ 
ᑯᐊᐳᕇᓴᖏᓐᓄᑦ ᐱᔪᖕᓇᐅᑎᓖᑦ 9,022 ᕼᐃᒃᑎᐊᔅ ᓇᓂᔭᐅᓯᒪᔪᓐᓂᒃ, ᑲᑎᓪᓗᒋᑦ ᓄᓇᖁᑎᖓ ᐊᖏᓂᖃᖅᑐᖅ 
88,589 ᕼᐃᒃᑎᐊᔅ ᓯᕗᓂᖓᓂ 14, 2017 ᓇᓂᔭᐅᓯᒪᔪᑦ ᑕᒪᕐᒥᒃ ᑎᒍᒥᔭᐅᓚᐅᕐᒪᑕ ᑰᑎᐊᒃᑯᓐᓄᑦ.  

ᐱᓕᕆᐊᖑᓚᐅᖅᑐᑦ ᓄᓇᖁᑎᒋᔭᐅᔪᒻᒥ ᕿᓂᖅᖢᑎᒃ ᐅᔭᕋᖕᓂᒃ, ᓄᓇᖑᐊᓕᐅᕐᖢᑎᒃ, ᐃᑰᑕᕐᓗᑎᒡᓗ 6−ᓂᒃ 
ᓄᓇᒻᒥ. ᓲᔅᑕᐃᔅ ᑭᓯᐊᓐᓂ ᐱᓕᕆᑉᕕᖃᖏᒻᒪᑦ ᐃᑲᔪᒐᐅᓚᐅᕐᐳᖅ ᑰᑎᐊᒃᑯᑦ ᑲᕼᐆᓐᓇ ᐱᓕᕆᑉᕕᖓᓐᓂᑦ (2018), 
ᑲᖏᖅᖠᓂᖅ (2019) ᐊᑐᑲᓚᐅᕐᓂᐊᖅᑐᖅ ᐱᓕᕆᑉᕕᒃ ᖃᖓᑕᓲᒃᑯᑦ ᑎᑭᑦᑕᕆᐊᓕᒃ (2020). 

ᐃᓗᐊᓂᓕ 2021, ᓲᔅᑕᐃᔅ (Solstice) ᐱᓕᕆᓱᐊᕐᒪᑦ ᐅᔭᕋᒃᑕᕆᐊᕐᓗᓐᓂ ᓯᑎᔪᓐᓂᒃ ᐅᔭᕋᖕᓂᒃ 
ᐊᓯᖏᓐᓂᒃᓘᓐᓃᑦ (“RC”) ᐃᑰᑕᕐᓗᑎᒃ ᐊᑦᑎᖕᓂᖃᕐᑐᒻᒥᒃ 20,000 ᒦᑐᔅ. ᐊᓯᖏᓐᓂᓕ ᐅᔭᕋᒃᑕᕆᐊᕐᓂᐊᕐᒪᑕ 
ᖃᐅᔨᓴᕐᓗᑎᒃ ᐅᔭᕋᖕᓂᒃ, ᓄᓇᕋᕐᓂᒃ, ᓯᐅᕋᕐᓂᒃ, ᓄᓇᖑᐊᓕᕆᓗᑎᒡᓗ ᐊᒻᒪ ᓄᓇᐃᓐᓇᕐᒥ ᖃᐅᔨᓴᕐᓗᑎᒃ 
ᖃᖓᑕᓗᑎᒡᓘᓃᑦ. ᐱᓕᕆᐊᖅ ᐱᒋᐊᕐᓂᐊᕐᒪᑦ ᐊᑐᕆᐊᖃᖅᐸᑦ ᕕᑉᕈᐊᕆ 2021, ᓄᓇᒻᒧᑦ ᐊᒡᔭᖅᑐᕐᓂᐊᕐᒪᑕ 
ᐊᑐᕐᓂᐊᖅᑐᓐᓂᒃ ᓲᔅᑕᐃᔅᑯᑦ ᐊᖏᖅᑕᐅᓯᒪᔪᒻᒥ ᓄᓇᒻᒥ ᑲᕼᐆᓐᓇ ᐅᑭᐅᒻᒥ ᐊᑉᖁᑎᖓᑎᒍᑦ ᑲᖏᖅᖠᓂᕐᒥᑦ 
ᐊᑐᕐᓗᑎᒃ ᐅᑭᐅᖅᓯᐅᑎᓐᓂᒃ ᐊᒡᔭᖅᑑᑎᓐᓂᒃ ᑯᑭᓖᑦ ᐊᒡᔭᖅᑑᑎᑦ (Caterpillar Challengers) 
(ᐊᔨᖏᓂᒡᓘᓃᑦ) ᑲᓕᒡᓗᑎᒡᓗ ᖃᒧᑎᖕᓂᒃ. ᐃᑰᑕᕆᐊᕋᔭᖅᐳᑦ ᒫᑦᔅ ᕿᑎᐊᓐᓂ ᑎᑭᓪᓗᒍ ᒪᐃ ᑭᑎᐊᓐᓄ 
ᖃᐅᔨᓴᕐᓗᑎᒃ ᐱᑕᖃᕐᓂᖓᓐᓂᒃ ᑕᓯᕐᓂ ᐊᒻᒪ ᓄᓇᒻᒥ ᐃᑰᑕᕆᐊᕐᓗᑎᒃ ᔫᓐ ᕿᑎᐊᓐᓂ ᑎᑭᓪᓗᒍ ᓴᑉᑕᒻᐸ. ᓄᓇᒻᒥ 
ᖃᐅᔨᓴᕐᓂᖅ ᐱᒋᐊᕐᓗᑎᒃ ᔫᓐᒥ ᓄᓇ ᐊᐅᒃᓯᒪᓕᖅᐸᑦ ᐊᐳᑎᖃᖏᓕᖅᐸᑦ ᐊᒻᒪ ᓄᓇᐊᑐᒐᐅᓂᐊᖅ 
ᑎᑭᑕᐅᔪᖕᓇᖅᓯᒃᐸᑦ. ᐊᔨᖏᓐᓂᒃ ᐱᓕᕆᐊᖃᕐᓂᐊᖅᑐᑦ ᐅᑭᐅᑦ 3 ᐅᕙᓗᓐᓂᑦ 4 ᐃᓗᐊᓐᓂ. 

ᐅᔭᕋᒃᑕᕆᐊᑦ ᐃᑲᔪᒐᐅᓂᐊᕐᒪᑕ ᓄᓇᒻᒥᑦ ᐅᑭᐅᒻᒥ ᓯᓚ ᓈᒻᒪᒃᐸᑦ, ᑯᑭᓕᖕᒧᑦ ᐱᓕᕆᔨᑦ 
ᐊᔭᖑᖅᑕᕆᐊᖃᕐᓂᖏᓐᓄᑦ ᐊᒻᒪ ᐃᑰᑕᕈᑎᑦ ᓅᑕᕆᐸᖃᕐᓂᖏᓐᓄᑦ. ᕼᐊᓕᑳᑉᑕ ᑎᖕᒥᓲᕐᓘᓐᓃᑦ 
ᐱᓕᕆᑉᕕᖕᒥᓯᐅᖏᓐᓇᕐᓂᐊᕐᒪᑦ ᓄᓇᒃᑯᑦ ᐊᓯᐊᓄᓕᐊᕐᓂᕐᒥᒃ ᐊᔪᕐᓇᕌᖓᑦ.  

ᓲᔅᑕᐃᔅ ᑐᒃᓯᕋᕐᒪᑦ ᐋᕿᒋᐊᕈᒻᒥᒃ ᓄᓇᕗᒻᒥ ᐃᒪᓕᕆᔨᑦ ᑲᑎᒪᔨᖏᑕ  (“NWB”) ᐃᓕᖁᓯᖓ B ᐃᒥᐅᑉ 
ᓚᐃᓴᖓᓐᓄᑦ 2BE-KGP1823 ᐊᒻᒪ ᒐᕙᒪᒃᑯᑦ ᓄᓇᖃᖅᑳᖅᑐᑦ ᐱᓕᕆᖃᑎᒌᖕᓂᖏ ᐊᒻᒪᓗ ᐅᑭᐅᖅᑕᖅᑐᒥᑦ 
ᐱᓕᕆᐊᖑᔪᑦ ᑲᓇᑕᒥ 

 ᓄᓇᐅᑉ ᐊᑐᕈᖕᓇᐅᑎᖓᓐᓂᒃ N2018C0020 ᐊᑐᐃᓐᓇᐅᑎᑦᓯᓂᐊᕐᒪᑕ 40-ᐃᓄᖃᕈᖕᓇᖅᑐᒻᒥᒃ 
ᐱᓕᕆᑉᕕᖕᒥᒃ. ᑕᒻᓇ ᐃᒥᐅᑉ ᓚᐃᓴᖓᑕ ᐋᕿᒋᐊᕈᑎᖓ ᐃᓚᑲᓂᕈᑕᐅᓂᐊᕐᒥᔪᖅ ᐃᒥᕐᒥᒃ ᐊᑐᕐᓂᕐᒥᒃ ᐅᕙᖓᑦ 
200 m3/ᐅᑉᓗᑕᒫᑦ (ᐃᑰᑕᕐᓂᕐᒧᑦ) ᐅᕗᖓ 299 m3/ᐅᑉᓗᑕᒫᑦ (10 m3/ᐅᑉᓗᑕᒫᑦ ᓄᑖᒻᒧᑦ ᐱᓕᕆᑉᕕᖕᒧᑦ 
ᐊᒻᒪ  289 m3/ᐅᑉᓗᑕᒫᑦ ᐃᑰᑕᕐᓂᕐᒧᑦ). ᐃᓚᑲᓂᕐᓗᒍ, ᓲᔅᑕᐃᔅ ᑐᒃᓯᕋᕐᒪᑦ ᐅᑯᓄᖓ ᑭᕙᓪᓕᕐᒥ ᐃᓄᐃᑦ 
ᑲᑐᔨᖃᑎᒌᓐᓄᑦ (“KIA”) ᓄᑖᖑᖅᑎᕐᓂᐊᕐᒪᑦ ᓄᓇᒻᒥᒃ ᐊᑐᕈᐊᕈᑎᖓᑦ KVL318B01 ᐊᒻᒪ KVRW18F02 



(ᑕᒪᕐᒥᒃ ᐃᓱᓕᓐᓂᐊᖅᑐᒃ ᔮᓄᐊᕆ 31, 2021), ᐊᔪᖏᔪᑕᐅᔪᖅ ᐅᔭᕋᒃᑕᕆᐊᕐᓂᕐᒥᒃ, ᐃᑰᑕᕐᓂᕐᒥᒃ, ᓄᓇᒥᒡᓗ 
ᐊᑐᕐᓂᕐᒥᒃ ᑲᕼᐆᓐᓇ ᐊᑉᖁᑎᖓᓐᓂᒃ ᐅᑭᐅᒻᒥ, ᐊᑕᐅᑎᒃᑯᑦ. 

ᐱᓕᕆᐊᓗᒃᑕᑦ ᑐᐊᕕᖃᕐᓂᐊᖅᑐᑦ ᓄᑖᒻᒥ ᓲᔅᑕᐃᔅ ᐱᓕᕆᑉᕕᖓᓐᓂ. ᐅᖅᓱᖏᑦ ᑲᑎᑕᐅᓯᒪᔪᑦ ᑰᑎᐊᒃ ᑲᕼᐆᓐᓇ 
ᐱᓕᕆᑉᕕᖓᓃᑦᑐᑦ ᓅᑕᐅᓂᐊᖅᐳᑦ ᓲᔅᑕᐃᔅ ᐱᓕᕆᕕᖓᓐᓄᑦ. ᑕᒻᓇ ᐱᓕᕆᑉᕕᐅᓂᐊᖅ ᓴᕿᓂᐊᕐᒪᑦ 2021 
ᐊᖏᖅᐸᑕ ᓄᓇᕗᒥ ᐃᒪᓕᕆᔨᑦ ᑲᑎᒪᔨᖏᑦ ᐊᒻᒪ ᒐᕙᒪᒃᑯᑦ ᓄᓇᖃᖅᑳᖅᑐᑦ ᐱᓕᕆᖃᑎᒌᖕᓂᖏ ᐊᒻᒪᓗ 
ᐅᑭᐅᖅᑕᖅᑐᒥᑦ ᐱᓕᕆᐊᖑᔪᑦ ᑲᓇᑕᒥ 

ᐋᕿᒋᐊᖅᓯᒪᔪᑦ ᑐᒃᓯᕋᐅᑎᑦ. ᐱᓕᕆᑉᕕᐅᑉ ᒪᑭᒪᔪᑎᖏᑦ 16−ᓂᒃ ᑐᐱᖅᑕᖃᕐᓂᐊᖅᐳᖅ, ᐊᓐᓂᖅᑐᖃᕐᓂᖅᐸᑦ 
ᐅᕐᓂᒐᒃᓴᒻᒥᒃ, ᐃᒐᒻᒥᒃ, ᐸᓂᖅᓰᕕᒃ, ᑎᑎᕋᕐᕕᒃ, ᓴᓇᑉᕕᒃ, ᐅᔭᕋᒃᑕᕆᐊᕐᓂᑯᓐᓂᒃ ᑲᑎᖅᓱᐃᕕᒃ, ᐅᒃᑳᓕᐅᕈᑕᐅᓯᕕᒃ, 
ᐊᑕᑯᓐᓂᒃ ᐃᑭᑎᑦᓯᕕᒃ, ᒥᓪᓗᐊᕐᕖᓪᓗ.



ᐊᔨᖑᐊᖅ 1. ᑲᕼᐆᓐᓇᑯᑦ ᒎᓗᓯᐅᕐᕕᖓᑦ, ᐃᑰᑕᕐᕕᖓᑦ ᐊᒪ ᐱᓕᕆᑉᕕᒋᔪᒪᔭᖓᑦ. 

 


